დანართი №2.1

ადმინისტრაციული სამართალდარღვევის შესახებ ოქმის შევსების, ოქმის ფორმების გამოყენებისა და აღრიცხვა-ანგარიშგების წესი

მუხლი 1. ზოგადი დებულებები
ეს დანართი შემუშავებულია საქართველოს ადმინისტრაციულ სამართალდარღვევათა კოდექსის, „მკაცრი აღრიცხვის ფორმების შესახებ“ საქართველოს კანონის მე-8 მუხლისა და „მკაცრი აღრიცხვის ფორმების ნუსხის, მკაცრი აღრიცხვის ფორმების რეგისტრაციის წესისა და მკაცრი აღრიცხვის ფორმების რეგისტრაციის ჟურნალის ფორმის დამტკიცების თაობაზე“ საქართველოს ეკონომიკისა და მდგრადი განვითარების მინისტრის 2020 წლის 31 აგვისტოს №1-1/345 ბრძანებით დამტკიცებული მკაცრი აღრიცხვის ფორმების რეგისტრაციის წესის შესაბამისად და განსაზღვრავს „უცხოური გავლენის გამჭვირვალობის შესახებ“ საქართველოს კანონით გათვალისწინებული ადმინისტრაციული სამართალდარღვევის შესახებ ოქმის (შემდგომ – ოქმი) შევსების გამოყენებისა და აღრიცხვა-ანგარიშგების წესს. 

მუხლი 2. ოქმის ფორმების მომარაგება და გაცემა
1. ოქმის ფორმების მომარაგებას დამოუკიდებლად ახორციელებს საქართველოს იუსტიციის სამინისტროს (შემდგომ – სამინისტრო) მმართველობის სფეროში მოქმედი საჯარო სამართლის იურიდიული პირი – საჯარო რეესტრის ეროვნული სააგენტო (შემდგომ – სააგენტო).
2. სააგენტო ოქმის ფორმების შეკვეთას ახორციელებს „მკაცრი აღრიცხვის ფორმების შესახებ“ საქართველოს კანონის მე-5 მუხლის „ა“ და „ბ“ ქვეპუნქტებით განსაზღვრულ პოლიგრაფიულ საწარმოში, ხელშეკრულების გაფორმების საფუძველზე.
3. პოლიგრაფიული საწარმოდან ოქმის ფორმების გამოტანის უფლება აქვს პირს, რომელსაც გააჩნია სათანადო მინდობილობა.
4. ოქმის ფორმების გაცემა ხდება ამისათვის უფლებამოსილი პირის წერილობითი მოთხოვნის საფუძველზე. ფორმების გაცემა უფლებამოსილ პირებზე აღირიცხება შესაბამის სპეციალურ რეესტრში („უცხოური ძალის ინტერესების გამტარებელ ორგანიზაციათა რეესტრის წარმოების, საფინანსო დეკლარაციის წარდგენისა და მონიტორინგის წესის“ დანართი №2.3), რომელიც უნდა იყოს დანომრილი, აკინძული და ბეჭედდასმული.

მუხლი 3. ოქმის ფორმების შენახვა
1. ოქმის ფორმების შენახვა ხორციელდება „მკაცრი აღრიცხვის ფორმების შესახებ“ საქართველოს კანონის მე-8 მუხლის მე-5–მე-7 პუნქტების შესაბამისად.
2. ოქმის ფორმები ინახება მის გამოყენებასა და აღრიცხვა-ანგარიშგებაზე პასუხისმგებელ პირთან (პირებთან), რომელსაც განსაზღვრავს სააგენტოს თავმჯდომარე.
3. ოქმის ფორმები უნდა ინახებოდეს ცეცხლგამძლე სეიფში.
4. სათავსო, სადაც ინახება ოქმის ფორმები, უნდა იყოს ხელშეუხებელი გარეშე პირთათვის და სათანადოდ დაცული დაზიანებისაგან.

მუხლი 4. ოქმის ფორმების შევსება
1. თითოეული ოქმის ფორმა  ივსება ამ დანართის მე-6 მუხლით, აგრეთვე, მე-2 მუხლის მე-4 პუნქტით გათვალისწინებული წესის №2.2 დანართის შესაბამისად.
2. შევსებული ოქმის ფორმების შესახებ ინფორმაცია ფორმის გამცემს შეაქვს შესაბამის რეესტრში, ამ დანართის მე-2 მუხლის მე-4 პუნქტით გათვალისწინებული წესის №2.3 დანართის შესაბამისად.

მუხლი 5. გამოსაყენებლად უვარგისი ოქმის ფორმების ჩამოწერა
1. გამოსაყენებლად უვარგისი ფორმების ჩამოწერა შეიძლება:
ა) შევსების დროს დაშვებული შეცდომის გამო;
ბ) ოქმის ფორმების დაზიანების გამო.
2. გამოსაყენებლად უვარგისი ოქმის ფორმების ჩამოწერა ხდება სააგენტოს თავმჯდომარის ბრძანებით შექმნილი შესაბამისი კომისიის სხდომის სათანადოდ შედგენილი ოქმის მიხედვით. გამოსაყენებლად უვარგისი ფორმების ექსკლუზიური ნუმერაცია შეტანილ უნდა იქნეს ფორმების ჩამოწერის ოქმში.
3. გამოსაყენებლად უვარგისი ფორმების ექსპერტიზა-უტილიზაცია ხორციელდება „მკაცრი აღრიცხვის ფორმების ექსპერტიზა-უტილიზაციის შესახებ“ ინსტრუქციის დამტკიცების თაობაზე“ საქართველოს ეკონომიკისა და მდგრადი განვითარების მინისტრის 2020 წლის 31 აგვისტოს №1-1/344 ბრძანების შესაბამისად.

მუხლი 6. ადმინისტრაციული სამართალდარღვევის შესახებ ოქმის შევსება
1. ადმინისტრაციული სამართალდარღვევის შესახებ ოქმი ივსება ლურჯი ბურთულიანი კალმით. ოქმში ყველა ჩანაწერი სრულდება გარკვევით. დაუშვებელია ოქმში გადახაზვა, გადაშლა, გადაფხეკა და ა.შ. ოქმის დაზიანების ან მასში არასწორი მონაცემის შეტანის შემთხვევაში ივსება ახალი ოქმი. დაზიანებული ან არასწორად შევსებული ოქმი ჩამოიწერება ამ წესის მე-5 მუხლით დადგენილი წესით.
2. ადმინისტრაციული სამართალდარღვევის შესახებ ოქმი დგება ერთ ეგზემპლარად.

მუხლი 7. ადმინისტრაციული სამართალდარღვევის შესახებ ოქმის დამცავი ნიშნები
1. ადმინისტრაციული სამართალდარღვევის შესახებ ოქმის ფორმა შეიცავს შემდეგ დამცავ ნიშნებს:
ა) ექსკლუზიური ნუმერაცია (არანაკლებ 6 ციფრი), რომელიც ანათებს ულტრაიისფერი დანათებისას;
ბ) ექსკლუზიური რღვეული სიმეტრიის დამცავი ბადე;
გ) გილიოშური ელემენტი „როზეტი“, რომელიც დაბეჭდილია ანტიკოპირებადი საღებავით;
დ) ხაზის ნაცვლად გამოყენებულია მიკროტექსტი, სადაც იკითხება: „სსიპ – საჯარო რეესტრის ეროვნული სააგენტო“.
2. ოქმის ბოლო გვერდის უკანა მარჯვენა კუთხეში დაიტანება ოქმის დამამზადებელი პოლიგრაფიული საწარმოს, დამკვეთის, საქართველოს ეკონომიკისა და მდგრადი განვითარების სამინისტროს სახელწოდება ინიციალებით (სემგს), რეგისტრაციის ნომერი და ინდივიდუალური ნომერი (არანაკლებ 6 ციფრი).














დანართი №2.2

ადმინისტრაციული სამართალდარღვევის შესახებ ოქმის ფორმა


[image: ]                           


ადმინისტრაციული სამართალდარღვევის შესახებ ოქმი №
 
1. ოქმის შედგენის დრო და ადგილი:

_____ ______________ 20______ წ. _____ საათი ______წუთი                       __________________________
                                     (ოქმის შედგენის დრო)                                                                   (ოქმის შედგენის ადგილი)


2. ოქმის შემდგენლის:

ა) სახელი და გვარი ________________________________________

ბ) თანამდებობა ____________________________________________________________________________________

 
3. დამრღვევი:
ა) იურიდიული პირის/ორგანიზაციის შემთხვევაში:

__________________________________________________________________________________________________
(სახელწოდება და სამართლებრივი ფორმა)

____________________________________           _________________________________________________________
               (საიდენტიფიკაციო ნომერი)                                                      (იურიდიული მისამართი)

ბ) ფიზიკური პირის შემთხვევაში:
____________________________________________                 ________________________________________
                              (სახელი და გვარი)                                                                       (პირადი ნომერი)

____________________________________________                 ____________________________________________
                                  (მოქალაქეობა)                                                         (მისამართი რეგისტრაციის მიხედვით)                    



4. სამართალდარღვევის ჩადენის ადგილი, დრო და არსი:
_______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

5. სამართალდარღვევა გათვალისწინებულია „უცხოური გავლენის გამჭვირვალობის შესახებ“ საქართველოს კანონის მე-9 მუხლის _________ პუნქტით.

6. მოწმის სახელი, გვარი და მისამართი რეგისტრაციისა და ფაქტობრივი საცხოვრებელი ადგილის მიხედვით:1 

1) _______________________________     ________________________________________________________________

2) _______________________________     ________________________________________________________________

7. საქმის გადასაწყვეტად საჭირო სხვა ცნობები:
_______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
_______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
____________________________________________________________________________________________________________________________________________________________________________________________________________________________________________________________________________________________________________________________________________________________________________________________________________


8. დამრღვევის/მისი წარმომადგენლის2 ახსნა-განმარტება:
_______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
_________________________________________________________________________________________________________________________________________________________________________________________________________________________________________________________________________________________________________

9. დამრღვევისათვის/მისი წარმომადგენლისათვის უფლებებისა და მოვალეობების განმარტება:
 
დამრღვევს/მის წარმომადგენელს განემარტა საქართველოს ადმინისტრაციულ სამართალდარღვევათა კოდექსის 252-ე მუხლით გათვალისწინებული მისი უფლებები და მოვალეობები.3

საქართველოს ადმინისტრაციულ სამართალდარღვევათა კოდექსის 252-ე მუხლის თანახმად, ადმინისტრაციულ პასუხისგებაში მიცემულ პირს/მის წარმომადგენელს უფლება აქვს გაეცნოს საქმის მასალებს, მისცეს ახსნა-განმარტებანი, წარადგინოს მტკიცებულებანი, განაცხადოს შუამდგომლობანი; საქმის განხილვისას ისარგებლოს ადვოკატის იურიდიული დახმარებით; გამოვიდეს მშობლიურ ენაზე და თუ არ იცის მიმდინარე წარმოების ენა, ისარგებლოს თარჯიმნის მომსახურებით; გაასაჩივროს საქმის გამო მიღებული დადგენილება. ადმინისტრაციული სამართალდარღვევის საქმე განიხილება დამრღვევის/მისი წარმომადგენლის თანდასწრებით, რომელიც მიცემულია ადმინისტრაციულ პასუხისგებაში. ამ პირის წარმომადგენლის დაუსწრებლად საქმე შეიძლება განხილულ იქნეს მხოლოდ ისეთ შემთხვევებში, როცა არის ცნობა მისთვის საქმის განხილვის ადგილისა და დროის დროული შეტყობინების შესახებ და მისგან არ შემოსულა შუამდგომლობა საქმის განხილვის გადადების თაობაზე. ადმინისტრაციულ პასუხისგებაში მიცემული პირის/მისი წარმომადგენლის გამოცხადება საქმის გადამწყვეტ ორგანოში (თანამდებობის პირთან) სავალდებულოა. საქმის გადამწყვეტ ორგანოში (თანამდებობის პირთან) ადმინისტრაციულ პასუხისგებაში მიცემული პირის/მისი წარმომადგენლის გამოუცხადებლობა არ დააბრკოლებს საქმის განხილვასა და გადაწყვეტას.

10. ოქმზე ხელმომწერი პირები: 
ა) ოქმის შემდგენლის ხელმოწერა    _________________________________________

ბ) დამრღვევის/მისი წარმომადგენლის ხელმოწერა2   _________________________________________

გ) მოწმის ხელმოწერა1    _______________________________             _______________________________


შენიშვნა:
1 ივსება მოწმის არსებობის შემთხვევაში
[bookmark: _GoBack]2 საქართველოს ადმინისტრაციულ სამართალდარღვევათა კოდექსის 240-ე მუხლის მე-3 ნაწილიდან გამომდინარე, თუ დამრღვევი/მისი წარმომადგენელი უარს იტყვის ოქმის ხელმოწერაზე, ოქმში კეთდება სათანადო ჩანაწერი. დამრღვევს/მის წარმომადგენელს უფლება აქვს, წარმოადგინოს ოქმისათვის დასართავი ახსნა-განმარტება და შენიშვნები ოქმის შინაარსის გამო, აგრეთვე ჩამოაყალიბოს მის ხელმოწერაზე უარის თქმის მოტივები. ამ ოქმის მიზნებისათვის დამრღვევის/ადმინისტრაციულ პასუხისგებაში მიცემული პირის წარმომადგენლად მიიჩნევა დამრღვევი/ადმინისტრაციულ პასუხისგებაში მიცემული იურიდიული პირის წარმომადგენელი.
3 თუ დამრღვევის წარმომადგენელი ესწრება ოქმის შედგენას, ველში „______“ აღინიშნება სიმბოლო „√“, ხოლო თუ არ ესწრება, – სიმბოლო „X“.

